III. Навуковец, які працуе на пярэднім баку навукі, рухаецца ў вобласць невядомага. Падобна падарожніку, які ідзе ў невядомую краіну, ён яшчэ не ведае, што адкрыецца там, за стромкімі пераваламі, якія яму прыходзіцца пераадолець,- неаглядныя багацці або бясплодная пустэльня. Ён можа толькі здагадвацца аб гэтым. У гэтым рызыка. Але ў гэтым і рамантыка навуковага пошуку. За першаадкрывальнікамі ідзе войска мірных заваёўнікаў, якія авалодаюць багаццямі новай краіны і звернуць іх у тэхніку, у практыку, у карысныя для чалавека справы.

Занятак навукай не толькі пашырае далягляд чалавека, але выпрацоўвае ў ім каштоўныя навыкі мышлення: уменне засяроджана і глыбока прадумваць пытанні якія паўстаюць, здольнасць да высілкаў думкі, да разумовай працы, паслядоўнасць і доказнасць, дакладнасць, крытычнасць думкі, варожую ўсякаму дагматызму і павярхоўнасці, аб'ектыўнасць і інтэлектуальную сумленнасць, што прымушае схіляцца перад аргументамі логікі і фактаў. Гэтыя навыкі мышлення складаюцца ў падыходзе да фактаў жыцця і мастацтва. Таму нярэдка "фізікі" судзяць аб мастацтве дакладней і глыбей за лірыкаў.

Але ўспрыманне навукі таксама не можа быць поўным без лірыкі, без вострага эмацыянальнага дачынення да яе. Захапляцца павінны і Эйнштэйнам, і Паўлавым, гэтак жа як Талстым і Бетховенам.

Сучаснаснае духоўнае багацце, поўнасць духоўнага жыцця здзяйсняецца ў гэтым адзінстве, у адзінстве працы, розуму, прыгажосці. 
(А Аляксандраў)

